ԱՄՓՈՓԱԹԵՐԹ 
««ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ ՑԵՄԵՆՏԻ ՆԵՐՄՈՒԾՄԱՆ ԺԱՄԱՆԱԿԱՎՈՐ ՍԱՀՄԱՆԱՓԱԿՈՒՄ ԿԻՐԱՌԵԼՈՒ, ՆԵՐՄՈՒԾՄԱՆ ԼԻՑԵՆԶԱՎՈՐՄԱՆ ԸՆԹԱՑԱԿԱՐԳԸ ԵՎ ԼԻՑԵՆԶԻԱՅԻ ՁԵՎԸ ՍԱՀՄԱՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	ՀՀ տարածքային կառավարման և ենթակառուցվածքների նախարարություն
	                                                                                                      09.12.2022թ.

	
	N ԳՍ/26.2/33382-2022

	ՀՀ ՏԿԵ նախարարությունը ինչպես նախորդ քննարկմանը, այնպես էլ ներկայումս  շարունակում է կարևորել էական նշանակություն ունեցող հետևյալ հարցերին Նախագծի հիմնավորմամբ անդրադառնալու հանգամանքը, այսպիսով՝ անհրաժեշտ է  բացահայտել, թե կիրառված սահմանափակումների ողջ ժամանակահատվածում իրականացված գործունեության շրջանակներում ի՞նչ թվով հիմնական աշխատատեղեր են ստեղծվել, արդյո՞ք տեղական արտադրանքի քանակը համաչափ է սպառման քանակին, որքանո՞վ է տեղական ցեմենտի արտադրանքի որակը մրցունակ  ներմուծվող ցեմենտի որակին, արդյո՞ք շուկայում առկա է ցեմենտի գնի փոփոխություն և  հաշվի առնելով ունեցած փորձը՝ ի՞նչ ցուցանիշներ կարելի է սպասել երկարաձգման արդյունքում։
Հարկ է ևս մեկ անգամ նշել, որ կիրառված սահմանափակումների արդյունքում շուկայում բարձրացել է  ցեմենտի հումք հանդիսացող կլինկերի արժեքը, որի հետևանքով բարձրացել է նաև ցեմենտի արժեքը, որը արդարացի դժգոհություն է առաջացնում ցեմենտի արտադրությամբ զբաղվող տնտեսվարողների, ինչպես նաև սպառողների շրջանում:

	    Ընդունվել է։  
Վերջին ժամանակաշրջանում բավականին աճել են Իրանից ցեմենտի ձեռք բերման և տեղափոխման տրանսպորտային ծախսերը, որի արդյունքում աճել է նաև վաճառքի գները, ինչպես նաև աճել է ցեմենտի ներքին պահանջարկը, պայմանավորված շինարարության ակտիվացմամբ, որի հետևանքով ներքին շուկայում առաջացել է ցեմենտի դեֆիցիտ։
ՀՀ էկոնոմիկայի նախարարությունն ուսումնասիրել է ցեմենտի ներքին շուկան և hաշվի առնելով վերջին ժամանակաշրջանում շուկայում տեղի ունեցած փոփոխությունները (մասնավորապես՝ Իրանից ներմուծվող ցեմենտի ծախսերի ավելացման հետևանքով տեղական շուկայում ներմուծվող ցեմենտի գների աճը, ինչպես նաև տեղական ցեմենտ արտադրող ընկերությունների կողմից, չնայած արտադրանքի ծավելների ավելացմանը, ոչ բավարար քանակի ցեմենտի առաջարկը, ինչը չէր բավարարում ներքին շուկայում առաջացած պահանջարկը) և նպատակ ունենալով ստեղծելու ներմուծվող և տեղում արտադրվող ցեմենտի համար հավասար մրցակցային դաշտ՝ կատարվել են  պետական տուրքի փոփոխություններ («Պետական տուրքի մասին» օրենքում փոփոխություններ կատարելու մասին» օրենքով, N ՀՕ-359-Ն, 10.10.2022թ.), որի արդյունքում նվազեցվել է երրորդ երկրներից ցեմենտի յուրաքանչյուր մինչև հարյուր տոննայի ներմուծման լիցենզիա տրամադրելու համար պետական տուրքը՝ բազային տուրքի 200-ապատիկի չափով (նախկին 14000-ապատիկի փոխարեն), իսկ կլինկերի ներմուծման համար լիցենզիա ստանալու և պետական տուրք վճարելու պահանջը չեղարկվել է։
ՀՀ էկոնոմիկայի նախարարության ուշադրության կենտրոնում ենգտնվում ցեմենտի տեղական շուկայում կատարվող փոփոխությունները և կախված շուկայի վարքագծից՝ կառաջարկվեն համապատասխան իրավական կարգավորումներ։

	ՀՀ ֆինանսների նախարարություն
	                                                                                                      08.12.2022թ.

	
	N 01/2-1/21546-2022

	«Հայաստանի Հանրապետություն ցեմենտի ներմուծման ժամանակավոր սահմանափակում կիրառելու, ներմուծման լիցենզավորման ընթացակարգը և լիցենզիայի ձևը սահմանելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան: 

	    Ընդունվել է։       
 

	ՀՀ քաղաքաշինության կոմիտե

	                                                                                                      01.12.2022թ.

	
	N 01/14.2/13448-2022

	«Հայաստանի Հանրապետություն ցեմենտի ներմուծման ժամանակավոր սահմանափակում կիրառելու, ներմուծման լիցենզավորման ընթացակարգը և լիցենզիայի ձևը սահմանելու մասին» Հայաստանի Հանրապետության կառավարության որոշման նախագծի վերաբերյալ ՀՀ քաղաքաշինության կոմիտեն դիտողություններ և առաջարկություններ չունի: 

	    Ընդունվել է։       
 

	ՀՀ պետական եկամուտների կոմիտե

	                                                                                                      06.12.2022թ.

	
	N 01/3-2/88281-2022

	«Հայաստանի Հանրապետություն ցեմենտի ներմուծման ժամանակավոր սահմանափակում կիրառելու, ներմուծման լիցենզավորման ընթացակարգը և լիցենզիայի ձևը սահմանելու մասին» Հայաստանի Հանրապետության կառավարության որոշման նախագծի վերաբերյալ առարկություններ չունենք:
Միաժամանակ առաջարկում ենք նախագծում նշված բացառություններում «252310000» թվերը փոխարինել «2523100000» թվերով` համապատասխանեցնելով այն Եվրասիական տնտեսական հանձնաժողովի խորհրդի 14.09.2021թ. N 80 որոշմամբ հաստատված Եվրասիական տնտեսական միության արտաքին տնտեսական գործունեության միասնական ապրանքային անվանացանկին:
	    Ընդունվել է։  Կատարվել է փոփոխություն։     
 

	ՀՀ արդարադատության նախարարություն

	                                                                                                      09.12.2022թ.

	
	N 02/15.2/10342-2022

	«Հայաստանի Հանրապետության ցեմենտի ներմուծման ժամանակավոր սահմանափակում կիրառելու, ներմուծման լիցենզավորման ընթացակարգը և լիցենզիայի ձևը սահմանելու մասին» Հայաստանի Հանրապետության  կառավարության որոշման նախագծով հաստատված հավելվածի Ձև 1-ի վերջում նախատեսված ծանոթագրությունն անհրաժեշտ է նախատեսել առանձին կետի տեսքով՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 1-ին մասի պահանջները, որոնց համաձայն՝ նորմատիվ իրավական ակտում բացատրությունների կամ ծանոթագրությունների տեքստը տրվում է առանձին հոդվածների, մասերի, կետերի, ենթակետերի կամ պարբերությունների տեսքով:
	    Ընդունվել է։  Կարգում լրացվել է 7-րդ կետ։     
 



